
GOUVÈNÈ CUOMO ANONSE PWOJÈ RESTORASYON SHEA’S PERFORMING ARTS CENTER A FINI  

 

Gade Plafon Teyat Restore a  la a ak la a 

 

Gouvènè Andrew M. Cuomo jodi a te anonse finisyon restorasyon oditoryòm Shea’s Performing Arts 

Center a nan Buffalo. Renovasyon yo gen ladan yo reparasyon ak penti plafon an, mi ak fasad yo, epi yo 

remete tout Sant la nan grandè bèl koulè orijinal li a alè pou plizyè santèn moun kap patisipe nan 

festivite “Curtain Up” chak ane yo kap fèt aswè a ak pou vizitè ka apresye teyat ra ak istorik pou ane kap 

vini yo. 

 

“Sant Da selèb sa se yon senbòl vizib retou anfòs rejyon an,” te deklare Gouvènè Cuomo a. “Ak pwojè 

tankou Riverbend, Buffalo-Niagara Medical Campus la ak yon bòdlo rafrechi, rido a ouvri sou yon pi bèl 

fiti ekonomik nan rejyon Lwès New York epi restorasyon Shea’s Performing Arts Center nan grandè 

orijinal li se deja yon rezon anplis ki fè Buffalo ap bouje.” 

 

Pou fini pwojè a, espè nan restorasyon te fè ti reparasyon ak penti nan plafon an plat moule ak dom lan, 

epi te resifase ak ouvèti sèn nan, mi fasad, fas anba balkon, mi ak chandelye. Finisyon restorasyon 

oditoryòm nan koute apeprè $2.4 milyon. $829.500 bourad lajan pou etap final sa te soti nan yon 

sibvansyon $400.000 State Environmental Protection Fund, ansanm ak nan $365.000 ki te soti nan 

Depatman Lojman ak Devlopman Iben Ameriken ak $64.500 nan Shea’s Annual Fund. 

 

Antotal, plis pase $37 milyon envesti nan restorasyon ak agrandisman Shea’s Performing Arts Center 

depi lane 1981, ki te soti nan don prive, sibvansyon piblik ak aktivite marathon Shea’s. Amelyorasyon 

nan achitekti ak dizay, EverGreen Architectural Arts of New York city te fè yo, se dènye gwo pwojè pou 

palè sinema 1926 la. 

 

Prezidan Direktè Jeneral Shea’s Performing Arts Center a, Anthony C. Conte, te di konsa, “Se dènye gwo 

pwojè restorasyon nan Shea’s. Mwen pa te janm imajine lè mwen te kòmanse isit la nan Shea’s nan lane 

2001, nou tap kapab wè rèv nou pou n rekreye bijou achitekti sa vin yon reyalite. Nou espere fini kèk ti 

travay alè pou selebre 90yèm anivèsè teyat la nan lane 2016.” 

Majistra Buffalo a, Byron Brown, te di konsa, “Distrik teyat Buffalo a rete fè pati lavi noun nan vil la epi 

se yon gwo pati nan pwogrè Buffalo. M ap remèsye Gouvènè Cuomo pou angajman san fay li pou vil nou 

an, sitou nan pwojè Restorasyon Shea’s Performing Arts Center a – yon gwo konpleman nan 

envestisman $550.000 nan teyat istorik la sou de lane k sot pase yo, san bliye ranplasman yon seri pòt 

bwonz tou nèf ane sa.” 

 

Senatè Tim Kennedy te di konsa, “Enstitisyon a ak kilti A nan rejyon Lwès New York, tankou Shea’s 

Performing Arts Center, jwe yon gwo wòl nan devlopman sektè touris nou an. Shea’s mete Buffalo sou 

kat la kòm youn nan vil ki prezante Broadway ki gen plis siksè nan peyi a. Nou tèlman rekonesan dèske 

Gouvènè Cuomo te rekonèt enpòtans bijou kiltirèl sa epi te chwazi envesti resous enpòtan nan 

restorasyon li. Pwojè a pral atire plizyè milye fanatik teyat nan vil nou an, depanse lajan pa sèlman nan 

cho, men tou nan manje, lojman ak aktivite apre cho. M aplodi tout atizan konpetan yo ki te travay sou 

pwojè sa, pou kreye yon bijou pou nou byen konsève pou anpil jenerasyon kap vini yo.”  

 

Manm Asanble Crystal Peoples-Stokes te di konsa, “Buffalo gen yon kominote teyat dinamik epi Shea’s 

toujou nan sant devlopman ekonomik enpòtan sa, ak plis pase 13.000 moun ki gen tikè sezon yo. Se pral 

yon nouvo sezon tyat enteresan; plizyè santèn moun pral gade anlè pou admire plafon estraòdinè a nan 

Shea’s. M ap di bravo pou Gouvènè Cuomo pou travay li nan restorasyon teyat la nan esplandè orijinal li. 

Kounye a, trezò nan Lwès new York sa rete yon atraksyon pou plizyè milye moun atravè eta a. “ 

 

Istwa Shea’s Performing Arts Center 

 

Shea’s Performing Arts Center te louvri nan lane 1926. Li te kopye sou kay opera Lewòp epi te anrejistre 

nan Rejis Nasyonal Kote Istorik la, epi se youn nan sèl teyat Tiffany ki rete nan peyi a. Anvan sa Shea’s te 

yon kay sinema byen konsevwa, epi i te vin annapre yon kote yo fè cho varyete sou sèn epi prèske tout 

gwo non nan cho biznis ameriken te pèfòme sou sèn li a. Jodi a, Shea’s Performing Arts Center ap 

fonksyone kòm yon sant da kay bay foul sèvis ak plis pase 250.000 donatè chak ane epi prezante pi gwo 

varyete a sou sèn nan rejyon an, san bliye toune mizikal Broadway, atis konsè, cho fanmi, komedi, 

pwogramasyon edikasyon, prezantasyon lekòl lokal, toune istorik, evenman espesyal ak yon seri fim 

familyal gratis.  

 

Kredi foto Shea’s Performing Arts Center: Jim Bush 

